
1 
 

 

 



2 
 

O’ZBEKISTON RESPUBLIKASI OLIY TA’LIM, FAN VA INNOVATSIYALAR 

VAZIRLIGI 

ALISHER NAVOIY NOMIDAGI TOSHKENT DAVLAT O’ZBEK TILI VA  

ADABIYOTI UNIVERSITETI 

 

 

 

 

 

 

 

 

“GLOBALLASHUV SHAROITIDA YOSHLAR 

MA’NAVIYATI” 

MAVZUSIDAGI 2026-YIL 22-APREL RESPUBLIKA ILMIY-

AMALIY KONFERENSIYASI 

materiallar to’plami 

 

 

 

 

 

 

 

 

 

 

 

Toshkent shahri-2026 



3 
 

O`UK: 316.7:17:37.017 

“Globallashuv sharoitida yoshlar ma’naviyati” mavzusidagi 2026-yil 22-aprel respublika ilmiy-amaliy 

konferensiyasi materiallar to’plami. Toshkent, “LAVITA PRINT MCHJ nashriyoti, 2026. 355-bet. 

Mas’ul muharrir: 

Abdurazakova K.Y. 

Siyosiy fanlar bo’yicha falsafa doktori (PHD) 

 

To’plab, nashrga tayyorlovchilar: 

A. Bo’ronov, N. Nazarov, A. Yarkulov, S. Abdusalomova, B. Xaytboyev. 

 

 

Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

DAVLAT VA MAHALLIY HOKIMIYAT BOSHQARUV ORGANLARI 

TIZIMINI NOMARKAZLASHTIRISHNING O’ZBEKISTON TAJRIBASI 

Oltinoy Ma’mirova                                                                                                                    

O’zbekiston Respublikasi Prezidenti huzuridagi                                                                                            

Davlat siyosati va boshqaruvi akademiyasi                                                                                                     

mustaqil tadqiqotchisi 

Doi: 10.52773/tsuull.conf.2026.22.04/GRYK7121 

 

Annotatsiya. Maqolada O’zbekistonda davlat va mahalliy hokimiyat organlari tizimini 

nomarkazlashtirishning huquqiy asoslari va amaliy ahamiyati tahlil qilingan. Maqolada “Yagona 

darcha” va “Elektron hukumat” tizimlari, raqamli texnologiyalar va yangi qonunchilik hujjatlari orqali 

davlat boshqaruvining samaradorligi va shaffofligi oshirilishi, byurokratiya va korrupsiyani 

kamaytirish masalalari hamda mahalliy davlat organlari va fuqarolik jamiyati institutlari o’rtasida 

hamohanglik yaratilishi tahlil qilingan. 

Kalit so’zlar: O’zbekiston, davlat boshqaruvi, nomarkazlashtirish, mahalliy hokimiyat, 

ma’muriy islohotlar, elektron hukumat, fuqarolik jamiyati, raqamli texnologiyalar, davlat xizmatlari. 

 

Аннотация. В статье анализируются правовые основы и практическое значение 

децентрализации системы государственного и местного управления в Узбекистане. В статье 

анализируются вопросы повышения эффективности и прозрачности государственного 

управления, сокращения бюрократии и коррупции, а также налаживания координации между 

местными органами государственной власти и институтами гражданского общества 

посредством систем «Единое окно» и «Электронное правительство», цифровых технологий и 

новых законодательных актов. 

Ключевые слова: Узбекистан, государственное управление, децентрализация, местное 

самоуправление, административные реформы, электронное правительство, гражданское 

общество, цифровые технологии, государственные услуги. 

 

Abstract. The article analyzes the legal foundations and practical significance of 

decentralization of the system of state and local government in Uzbekistan. The article analyzes the 

issues of increasing the efficiency and transparency of state administration, reducing bureaucracy and 

corruption, and creating coordination between local state bodies and civil society institutions through 

the “Single Window” and “Electronic Government” systems, digital technologies and new legislative 

acts. 

Keywords: Uzbekistan, public administration, decentralization, local government, 

administrative reforms, electronic government, civil society, digital technologies, public services. 

 

O’zbekiston mustaqillikka erishganidan keyin mamlakatda fuqarolik jamiyati va 

huquqiy davlat qurishni asosiy strategik pirovard maqsad sifatida e’lon qildi. Albatta, 

bu kabi davlat va jamiyatni qurish uchun davlat boshqaruvi tizimi nomarkazlashtirilishi 

lozim edi. Mamlakatda o’tgan asrning 90-yillaridan davlat boshqaruvi tizimi asosan 

markazlashgan holda amalga oshirilar, bu jarayonda postsovet davridan qolgan meros 

o’zini ko’rsatib turar edi. Hattoki, deyarli 2016-yilgacha mamlakat darajasida davlat 

resurslarini rejalashtirish va boshqarish, davlat hokimiyati organlarini boshqarish, 

davlat xizmatchilari va boshqa oliy davlat mansabdorlarini tanlash, tayinlash va idora 

etish, fuqarolik jamiyati institutlarini boshqarish Prezident devoni va Vazirlar 

Mahkamasi tomonidan amalga oshirilar edi. Bu kabi vakolatlar mahalliy darajalarda 

hokimliklar tomonidan yakkaboshchilik asosida bajarilar edi. 

O’zbekiston Respublikasining “Mahalliy davlat hokimiyati to’g’risida”gi 

qonunining 4-moddasi “Hokimiyat vakillik organlari va hokimlarning o’zini o’zi 

boshqarish organlari bilan o’zaro munosabatlari” deb nomlanib, u quyidagicha ifodalandi: 

“Xalq deputatlari viloyat, tuman, shahar Kengashi va viloyat, tuman, shahar hokimi 

tegishli hududda o’zini o’zi boshqarishni rivojlantirishga ko’maklashadilar, o’zini o’zi 

boshqarish organlarining faoliyatini yo’naltirib turadilar. Viloyat, tuman, shahar hokimi 

zarur bo’lgan hollarda o’z faoliyati to’g’risida fuqarolarning o’zini o’zi boshqarish 

organlariga hisobot taqdim etadi” [2]. 

Qonunning mazkur moddasida hokimlarni “hududda o’zini o’zi boshqarishni 

rivojlantirishga ko’maklashashishi”, shuningdek, “hokim zarur bo’lgan hollarda o’z 

faoliyati to’g’risida fuqarolarning o’zini o’zi boshqarish organlariga hisobot taqdim etishi” 

belgilab qo’yilishiga qaramasdan tuman va shahar hokimlari o’zini o’zi boshqarish 

organlarini to’g’ridan-to’g’ri boshqara boshladi. Hokimlarni hisobotlar berib borishiga oid 

qonunchilik ham hayotda ishlamadi. 

1999-yil 14-aprelda qabul qilingan, 2013-yil 22-aprelda qo’shimcha va o’zgartishlar 

kiritilgan O’zbekiston Respublikasining o’zini o’zi boshqarish organlari to’g’risida”gi 

qonunining 7-moddasida “Fuqarolarning o’zini o’zi boshqarish organlari mahalliy 

davlat hokimiyati organlari tizimiga kirmaydi va qonun bilan berilgan o’z vakolatlarini 

tegishli hududda amalga oshiradi”, deb belgilab qo’yilgan. Shunga qaramay, o’ini o’zi 

boshqarish organlari tuman va shahar hokimliklari boshqaruvi ostida faoliyat yuritdi. 

Mazkur qonunning 7-moddasi hayotda ishlamadi [1]. 

Mamlakatda davlat boshqaruvini nomarkazlashtirishning xalqaro standartlar va 

rivojlangan davlatlariga xos bo’lgan huquqiy asoslari va amaliyoti 2017-yildan boshlab – 

Shavkat Mirziyoyev O’zbekiston Respublikasiga Prezident etib saylanganidan keyin 

boshlandi. Davlat rahbari 2016-yil 7-dekabrda “Xalq davlat idoralariga emas, davlat 

idoralari xalqimizga xizmat qilishi kerak” g’oyasini e’lon qildi. Bu g’oya ko’p o’tmasdan 

davlat va jamiyatning asosiy prinsipiga aylandi. Mazkur prinsipda mamlakatda davlat 

organlari boshqaruvini nomarkazlashtirishning inson erkinligi va huquqini ta’minlashga 

asoslangan talablarii va istiqbollarii aks etdi [5]. Mazkur prinsip mamlakatda amalga 

oshirilayotgan ma’muriy islohotlar, davlat boshqaruvi tizimini nomarkazlashtirish va 

fuqarolik jamiyatini rivojlantirish islohotlarining mamun-mohiyatini belgilab berdi, 

mamlakatni modernizatsiyalashning eng asosiy yo’lini – huquqiy davlat qurish islohotlari 

boshlanganligini ifodaladi. 

2017-yildan Yangi O’zbekistonning poydevorini barpo etish islohotlari davlat 

boshqaruvi tizimini nomarkazlashtirishni amalga oshirishning yangi bosqichini boshlab 

berdi. O’zbekiston Respublikasi Prezidenti farmoni bilan tasdiqlangan   “2017-2021  

yillarda  O’zbekistonni  rivojlantirish “Harakatlar  strategiyasi”ning  birinchi  yo’nalishida 

“davlat boshqaruvi va davlat xizmati tizimini davlat boshqaruvining markazlashtirishdan 

chiqarish” vazifasi qo’yildi [3]. 

Shuningdek, Hukumat a’zoligiga nomzolarning o’zlari mutasaddi bo’lgan sohlarini 

rivojlantirishga oid yaqin muddatli va istiqbolli faoliyati haqidagi o’z harakat dasturi bilan 

deputatlar oldida e’lon qilish tartiboti shakllantirildi. Hukumat a’zolarining o’z harakatlari 

dasturi ijrosini amalga oshirishga oid axborotlar berishi Oliy Majlisning palatalari, 

ularning qo’mitalarida muntazam eshitib va muhokama qilib borilishi qoidasi yo’lga 

qo’yildi; viloyat, tuman va shahar davlat boshqaruv organlari rahbarlari o’z mansablariga 

xalq deputatlari Kengashlari tomonidan tasdiqlanishi qoidasi kiritildi.  

«Yagona darcha» tamoyili asosida davlat boshqaruv organlarining rasmiy veb-

saytlari hamda ular portallarini birlashtirgan O’zbekiston hukumati portali yagona 

platformasini tashkil etilishi davlat boshqaruv tizimini nomaorkazlashtirishda muhim 

ahamiyat kasb etdi. Uning vositasida tadbirkorlar va fuqarolarga davlat xizmatlari 

ko’rsatish va ularning davlat boshqaruv organlari axborotlaridan foydalanishlarida 

qulayliklar yaratildi. Qog’ozsiz ish yuritishga barham berish uchun «Ijro intizomi yagona 

tizimi» joriy etildi. Davlat organlari hujjatlarini qaytadan ishlab chiqish muddatlarini 

kamaytirish va davlat xizmatchilari o’rtasida o’zaro axborotlar almashinuvi jarayonini 

samarasini oshirish natijasida davlat boshqaruv organlari fuqarolar bilan yaqinlakshdi.  

«Raqamli O’zbekiston» strategiyasini amalga oshirish natijalari o’laroq keng 

polosali internetdan foydalanish imkoniyatlari yaratildi,  2023-yilga kelib mamlakatda 

elektron davlat xizmatlari ulushi 64 foizga ko’tarildi. 

Yagona interaktiv davlat xizmati - (My.gov) portalidagi xizmatlar qatoriga 

«Haydovchilik guvohnomasini yangilash», «Sportchi pasportini berish», «Talabalar turar 

joyiga joylashish», «Umumiy o’rta ta’lim to’g’risida shahodatnoma olish», «Tug’ilganlik 

haqidagi guvohnoma yoki uning dublikatini olish» kabi yangi davlat xizmatlari turlari 

qo’shildi [6]. 

Mamlakatda “O’zbekiston–2030” strategiyasiga muvofiq O’zbekistonni mintaqaviy 

“IT-NUB”ga aylantirish belgilandi. Bu degani – barcha darajadagi davlat va jamiyat davlat 

boshqaruvini raqamlashtirish, aloqa infratuzilmalarini yaxshilashni taqozo etdi. Agar 

2017-yilda yurtimizda IT kompaniyalari 147 tadan iborat bo’lsa, 2024-yil boshiga kelib 

ularning soni 1600 taga o’sdi. Ulardagi ish o’rinlari 10 baravarga ko’paydi, ular 24 

mingtaga yetdi. Agar bu sohada 2017-yilda 600 ming dollarlik hajmdagi mahsulot eksport 

qilingan bo’lsa, 2024-yil boshida bu ko’rsatkich 300 million dollarga ko’tarildi.  

My.gov.uz yagona portali 8 mln.dan ko’proq aholiga 570 turda onlayn xizmatlari 

ko’rsata boshladi. Ijro intizomi yagona tizimi - ijro.gov.uz vositasida orqali davlat 

boshqaruv organlari ularning quyi tulilmalari davlat xizmatchilari tomonidan 28 mln. ta 

elektron hujjatlar almashinilgan [7]. 

O’zbekiston Respublikasi Prezidentining 2023-yil 11-sentyabrdagi "O’zbekiston - 

2030" strategiyasini 2023 yilda sifatli va o’z vaqtida amalga oshirish chora-tadbirlari 

to’g’risida"gi PQ-300-son qarorida IT sohada xizmatlar eksporti hajmini 5 mlrd. dollarga, 

yaratilgan ish o’rinlari sonini 100 mingtaga yetkazish, IT-parkda xorijiy kompaniyalar 

uchun yanada qulay sharoitlar yaratish va ularning vakolatxonalari sonini 1 000 taga 

yetkazish vazifasi belgilangangan edi. 2024-yil boshiga kelib IT-park rezidentlari soni 1 

652 tani, shu jumladan xorijiy kapital ishtirokida 426 tani tashkil etib, ular tomonidan 12,5 

trillion so’mlik mahsulot va xizmatlar ishlab chiqarildi va 344 million dollarlik eksport 

amalga oshirildi [4]. 

O’zbekistonda davlat boshqaruvini xalqaro me’yorlar va rivojlangan davlatlar 

tajribasi asosida amalga oshirishning zamonaviy huquqiy asoslari 2023-yil 30-aprelda 

yangi tahrirda qabul qilingan O’zbekiston Respublikasi Konstitutsiyasida shakllandi. Unda 

mahalliy davlat boshqaruv organlariga yangi vakolatlar berildi, o’zini o’zi boshqarish 

organlarining mahalliy davlat hokimiyati organlaridan mustaqilligi belgilandi, mamlakat 

tarixida ilk bor viloyat, shahar va tumanlarda hokimiyatning uchga bo’linish prinsipining 

huquqiy asoslari belgilab qo’yildi.  

O’zbekiston Respublikasi Prezidentining 2021-yil 22-noyabrda qabul qilgan “2022-

2023 yillarga mo’ljallangan Yangi O’zbekiston ma’muriy islohotlari dasturini ishlab 

chiqish bo’yicha tashkiliy chora-tadbirlar to’g’risida”gi farmoyishiga binoan, Yangi 

https://buxgalter.uz/uz/doc?id=729426_o%E2%80%98zbekiston_-_2030_strategiyasi_(o%E2%80%98zr_prezidentining_11_09_2023_y_pf-158-son_farmoniga_1-ilova)&prodid=1_vse_zakonodatelstvo_uzbekistana
https://buxgalter.uz/uz/doc?id=729439_o%E2%80%98zbekiston_respublikasi_prezidentining_11_09_2023_y_pq-300-son_o%E2%80%98zbekiston_-_2030_strategiyasini_2023_yilda_sifatli_va_o%E2%80%98z_vaqtida_amalga_oshirish_chora-tadbirlari_to%E2%80%98g%E2%80%98risidagi_qarori&prodid=1_vse_zakonodatelstvo_uzbekistana
https://buxgalter.uz/uz/doc?id=729439_o%E2%80%98zbekiston_respublikasi_prezidentining_11_09_2023_y_pq-300-son_o%E2%80%98zbekiston_-_2030_strategiyasini_2023_yilda_sifatli_va_o%E2%80%98z_vaqtida_amalga_oshirish_chora-tadbirlari_to%E2%80%98g%E2%80%98risidagi_qarori&prodid=1_vse_zakonodatelstvo_uzbekistana


133 
 

O’zbekistonda davlat boshqaruvi va mahalliy davlat hokimiyati tizimining samaradorligini 

oshirish, ular faoliyatini natijadorlikka yo’naltirish yo’li bilan aholining farovonligini 

oshirish, shuningdek va “mobil boshqaruv apparati” tizimini joriy etish belgilandi.  

Hozirgi axborot asrida davlat va mahalliy hokimiyat organlari tizimini 

nomarkazlashtirishda, davlat organlarining o’zaro aloqalarini ta’minlashda “elektron 

hukumat”ning o’rni beqiyosdir. “Elektron huqumat”ni davlat boshqaruvida qo’llash 

natijasida shaffoflik va jamoatchilik nazoratini rivojlantirishga shart-sharoitlar tug’iladi, 

byurokratiya va korrupsyaga barham berilmoqda, boshqaruv samarasi va natijadorligi 

oshib bormoqda. 

Hozirgi davrda O’zbekistonda “elektron hukumat”ning Yagona identifikatsiya 

tizimi (id.egov.uz) takomillashtirilib, undan foydalanuvchilar soni 7 mln.dan oshdi, bu 

tizim vositasida aholi davlat idoralarining 245 dan ziyod axborot resurlaridan 

foydalamoqda. Yagona interaktiv davlat xizmatlari portalida (YAIDXP, my.gov.uz) 400 

dan ortiq davlat xizmatidan to’g’ridan-to’g’ri elektron tarzda foydalanish uchun 

imkoniyatlar yaratildi, elektron xizmatlarga bo’lgan talablar deyarli 10 marta oshdi 

barobarga oshdi (besh yilda 937 mingdan 9,5 mln taga o’sdi). 

Davlat va mahalliy boshqauv organlari va idoralari xodimlari uchun ma’muriy 

tartib-qoidalarni optimallashtirish va boshqaruv jarayonini avtomatlashtirish – “Digital 

office” elektron tizimi joriy etildi. Mahalliy davlat hokimiyati boshqav organlari qarorlari 

loyihalarini ishlab chiqish, ularni boshqa idorralar bilan kelishish va ro’yxatdan 

o’tkazishning yagona elektron tizimi (e-qaror.gov.uz) tizimi vositasida tahujjatlarni  

rasmiylashtirimaliyoti shakllandi [8].  

O’zbekiston Respublikasi Raqamli texnologiyalar vazirligining ma’lumotlariga 

binoan, O’zbekiston Respublikasi BMT “Elektron hukumat” taraqqiyot indeksi bo’yicha 

2022-yil natijalariga ko’ra jahon reytingida 0,7265 qiymat bilan 69-o’rinni egallagan edi. 

2024-yilga kelib bu ko’rsatkich 0,7999 indeks hisobiga 6 pog’ona yuqoriga – 63-o’ringa 

chiqdi. O’zbekiston ilk bor “elektron hukumat”ni rivojlantirish indeksi baland guruhidan 

(High EGDI) juda balanddagi (Very High EGDI) guruhiga qo’shildi. Mazkur natija 

«Raqamli O’zbekiston — 2030» strategiyasining maqsadli ko’rsatkichlarida 2025-yil 

uchun belgilangan 0,75 qiymatdan ham oshib ketdi [9]. 



134 
 

Xulosa qilib aytganda, 2017-yildan boshlab amalga oshirilgan ma’muriy 

islohotlar, “Yangi O’zbekiston” dasturlari va raqamli texnologiyalarni joriy etish orqali 

davlat boshqaruvi organlari vakolatlari optimallashtirildi, mahalliy organlar 

mustaqilligi va fuqarolarning boshqaruvdagi ishtiroki ta’minlandi. “Elektron hukumat” 

va yagona interaktiv davlat xizmatlari portali davlat xizmatlari samaradorligi va 

shaffofligini oshirdi, byurokratiya va korrupsiya darajasi kamaydi. Bu jarayonlar 

natijasida O’zbekistonda davlat boshqaruvi tizimi demokratiya, samaradorlik va 

fuqarolik jamiyati institutlari bilan hamohanglikda rivojlanmoqda, mahalliy va milliy 

darajada davlat boshqaruvi sifati sezilarli darajada yaxshilandi. 

Annotatsiya:Mazkur maqolada mustaqillik yillarida O’zbekiston Respublikasida millatlararo 

munosabatlarning rivojlanish jarayonlari hamda ularning ijtimoiy-siyosiy  taraqqiyotga ta’siri tahlil 

etiladi. Shuningdek, mamlakatda olib borilayotgan bag’rikenglik siyosati, turli millat va elat 

vakillarining o’zaro totuvligi, ularning huquq va manfaatlarini ta’minlashga qaratilgan islohotlar 

yoritilgan. Globallashuv sharoitida millatlararo hamjihatlikni mustahkamlashning ahamiyati ochib 

berilib, uning jamiyat barqarorligi va rivojlanishidagi o’rni asoslab berilgan. 

Kalit so’zlar: millatlararo munosabatlar, bag’rikenglik, globallashuv, ijtimoiy-siyosiy 

barqarorlik, milliy-madaniy markazlar, tolerantlik. 

  

Annotation:This article analyzes the development processes of interethnic relations in the 

Republic of Uzbekistan during the years of independence and their impact on socio-political 

development. It also covers the policy of tolerance carried out in the country, reforms aimed at 

ensuring mutual harmony between representatives of different nationalities and ethnic groups, their 

rights and interests. The importance of strengthening interethnic harmony in the context of 

globalization is revealed, and its role in the stability and development of society is substantiated. 

Key words: interethnic relations, tolerance, globalization, socio-political stability, national-

cultural centers, tolerance. 

 

Bugungi globallashuv sharaitida nafaqat O’zbekistonda balki butun dunyoda 

millatlararo munosabatlar dolzarb ahamiyat kasb etmoqda. Dunyoning har bir nuqtasida 

nizolar va notinchliklar avj olib bormoqda. Dunyodagi shunday tahlikali vaqtda 

yurtimizda olib borilayotgan davlat siyosati naqadar to’g’ri va oqilona ekanligiga 

ishonch hosil qilyapmiz. 

O’zbekiston mustaqillikka erishgan vaqtdan boshlab, aholi turmush sharoitini 

yaxshilash, inson manfaatlarini ro’yobga chiqarish va ijtimoiy sohani har tomonlama 

